
Sæl,
 
Tilvísun í mál nr. 202304-0047.
 
Vísað er í tölvubréf frá Umhverfisstofnun um umsókn Styrja ehf. fyrir þangslætti innan friðlandsins í
Vatnsfirði, óskað er eftir umsögn Náttúrufræðistofnunar Íslands.
 
Í skjölum umsækjanda kemur fram að þangsláttur á þessu svæði hefur farið fram um töluvert skeið en ekki
hefur áður verið sótt um leyfi Umhverfisstofnunar. Ekki er skýrt hversu mikið magn er slegið innan marka
friðlandsins, þar sem framkvæmdin fer fram nálægt mörkum þess bæði austan og vestan Vatnsfjarðar.
 
Best hefði verið ef hægt væri að sjá á korti það svæði sem er slegið til að átta sig á umfangi þangsláttarins.
Tölur um magn í tonnum gefa ekki fullnægjandi mynd um áhrifasvæði framkvæmdarinnar og þar með
möguleg áhrif á lífríkis. Fyrir utan rask á þangbreiðum og lífríkinu sem þar dvelur getur framkvæmd á slætti
einnig valdið ónæði t.d. fuglalífi. Þar sem slátturinn fer fram á hausti er þó ekki um viðkvæmasta tíma fyrir
fuglalífið að ræða sem er gott.
 
Klóþang er algengt og sjálfbær nýting á því vel möguleg með góðri stýringu en velta má fyrir sér hvort
þangnýting eigi erindi inn í friðlandið í Vatnsfirði ef vel er hægt að komast yfir það magn af klóþangi sem
leitað er eftir utan marka friðlandsins. Taka þarf tillit til tilgangs og skilmála friðlýsingarinnar. Þá væri gott ef
Umhverfisstofnun gæti fengið betri upplýsingar frá Þörungaverksmiðjunni hvar helstu þarasláttarsvæði í
Breiðafirði eru og hvernig þau séu nýtt hverju sinni. Þang- og þarabreiður eru ríkuleg vistkerfi og mikilvæg
búsvæði fyrir margs konar lífverur og því nauðsynlegt að tryggja að nýting á þangi- og þara sé sjálfbær og sé
ekki framkvæmd á sérstaklega viðkvæmum eða verðmætum svæðum sem þola illa áhrif slíkrar nýtingar.
 
Með kveðju,



 
 
Snorri Sigurðsson
Sviðsstjóri náttúruverndarsviðs / Head of Division, Nature Protection

From: "Þórdís Vilhelmína Bragadóttir" <thordis.bragadottir@umhverfisstofnun.is>
To: "Móttaka - NI" <Mottaka@ni.is>
CC:
Subject: beiðni um umsögn Vatnsfjörður
Date: 26.4.2023 14:03:30
 
 Umhverfisstofnun hefur borist umsókn Styrja ehf, dags. 12. apríl 2023, um leyfi fyrir þangslætti innan
friðlandsins í Vatnsfirði.
 
Umhverfisstofnun óskar hér með eftir umsögn Náttúrufræðistofnunar Íslands vegna umsóknarinnar og
hvaða áhrif framkvæmdin muni hafa á lífríki svæðisins sem er að finna á framkvæmdarsvæðinu. Gögn
málsins er að finna í viðhengi.
 
Þess er óskað að umsögnin berist eigi síðar en 5. maí 2023.
 
Bestu kveðjur, Best regards
Þórdís Vilhelmína Bragadóttir
Sérfræðingur, Advisor
Svið náttúruverndar, Department of Nature Protection Areas

